
Mozzjoni għal riżoluzzjoni tal-Parlament Ewropew dwar eżenzjoni fiskali għall-
mikroimpriżi u impriżi żgħar tal-UE u bonus għall-ingaġġar ta' żgħażagħ

Il-Parlament Ewropew,

– wara li kkunsidra l-Artikolu 120 tar-Regoli ta' Proċedura tiegħu,

A. billi l-kriżi finanzjarja laqtet b'mod partikolari l-impriżi ż-żgħar;

B. billi l-għajnuniet għall-SMEs jiffavorixxu, bir-raġun, il-finalitajiet li għandhom x'jaqsmu 
mar-riċerka u l-innovazzjoni;

C. billi, madankollu, ir-riċerka u l-innovazzjoni jeħtieġu disponibilitajiet finanzjarji li 
diffiċilment l-SMEs jistgħu jorbtu fuqhom;

D. billi, barra minn hekk, l-istruttura imprenditorjali Ewropea tissawwar, fil-biċċa l-kbira 
tagħha, minn impriżi żgħar u medji;

E. billi l-mikroimpriżi wkoll, b'numru ta' impjegati mhux ogħla minn xi għaxra, jiżvolġu 
funzjoni utli u partikolari fl-ekonomija tal-pajjiżi tagħna;

F. billi anki l-kriżi okkupazzjonali gravi taż-żgħażagħ hija ostaklu għall-irkupru;

1. Jistieden lill-Kunsill u lill-Kummissjoni jqisu l-opportunità li jikkonċedu lill-mikroimpriżi 
u lill-impriżi ż-żgħar, għal tliet snin, permezz ta' ftehimiet mal-gvernijiet nazzjonali, status 
provviżorju li jiggarantixxi eżenzjoni fiskali sa EUR 30 000 ta' qligħ annwali mill-operat;

2. Jistieden lill-Kunsill u lill-Kummissjoni jiffavorixxu lill-mikroimpriżi u lill-impriżi ż-
żgħar b'bonus fi flus, korrispondenti għall-valur tal-kontribuzzjoni għas-sigurtà soċjali 
annwali għat-tul ta' żmien ta' tliet snin, għall-ingaġġar ta' ħaddiem żagħżugħ għal żmien 
indefinit.


